
Polisi Asesu
Mathau o Asesu
Mae dau brif fath o asesiadau:

· Asesiadau Mewnol sy’n rhan hanfodol o’ch cwrs ond ni chânt eu cyflwyno fel rhan o’ch cymhwyster (e.e. cyn-gwestiynau arholiad).
· Cyflwynir Asesiadau Allanol fel rhan o’ch cymhwyster.

        [image: image1.wmf]              [image: image2.wmf]
Mae staff addysgu’n gwneud dau fath o asesiad:

· Asesiad Ffurfiannol sy’n gyfle i’ch tiwtor(iaid) edrych ar eich gwaith a rhoi atborth ac awgrymiadau am welliant pellach.
· Asesiad crynodol pan fydd eich tiwtor(iaid) yn marcio’ch gwaith terfynol.
Polisi Asesu Allanol
Fel y nodwyd wrth i chi gael eich sefydlu ar eich cwrs, bydd eich tiwtor(iaid) pwnc yn: 

· gosod terfynau amser clir ar gyfer gorffen y gwaith y bydd yn rhaid i chi eu cadw
· dweud wrthych sut fydd eich gwaith yn cael ei asesu
· gofyn i chi i lofnodi i ddweud mai eich gwaith chi eich hun yw’r gwaith
· marcio’ch gwaith yn unol â chanllawiau’r corff dyfarnu perthnasol
· rhoi atborth i chi yn nodi sut y gallwch wella
· sicrhau bod yr holl benderfyniadau asesu yn cael eu gwirio neu eu safoni’n fewnol
Gweithdrefn Apêl ar ôl Asesiad
Os ydych yn anghytuno â chanlyniad eich asesiad, mae gweithdrefn apêl ddewisol sy’n golygu siarad â’ch darlithydd yn y lle cyntaf. Os nad yw hynny’n datrys y sefyllfa, gallwch fynd â’r mater ymhellach gyda’r Cydlynydd Rhaglen berthnasol neu’r Cyfarwyddwr Cynorthwyol.

Llên-ladrad yw “copïo gwaith rhywun arall a’i hawlio yn waith eich hun”. Mae’n drosedd ddifrifol ac ymdrinir â hi’n llym. Os gwelir eich bod yn cyflawni llên-ladrad, mae’n bosibl y cewch eich gwahardd yn llwyr neu’ch gwahardd am hyd at bum mlynedd gan holl gyrff dyfarnu’r DU.

Mae hwn wedi dod yn fwy pwysig gyda’r defnydd cynyddol o dechnoleg gwybodaeth fel prosesu geiriau, y rhyngrwyd, mewnrwydi a CDau sydd oll wedi cyfrannu at y perygl o lên-ladrad a chopïo. Rhaid i chi:
· gytuno i gadw at bolisi asesu’r coleg drwy lofnodi’r datganiad priodol yn eich Cytundeb Dysgwr o Fyfyriwr Unigol wrth sefydlu
· arwyddo i gadarnhau dilysrwydd pob darn o’ch gwaith gaiff ei asesu yn unol â gofynion y corff dyfarnu
· cadw copïau drafft o’ch gwaith ar ffurf copi caled neu gopi electroneg fel bo’n briodol, fel tystiolaeth ar gyfer apeliadau posibl
· defnyddio system briodol o gadw ffynonellau gwybodaeth (cyfeirio), fel bo gwaith unrhyw un arall yn cael ei nodi’n glir

SYLWCH      
Mae yna systemau electroneg soffistigedig sy’n gallu adnabod llên-ladrad!!!! 
PEIDIWCH COPÏO GWAITH POBL ERAILL

